Бөгелмә муниципаль районы

Мәгариф идарәсе  башкарма комитеты

Муниципаль белем бирү  учреждениесе икенче лицей
Зәкир Рәмиевның “Кораб” шигырендә милләт язмышының гәүдәләнеше

 (10 нчы сыйныф)

Укытучы: беренче 

квалификацион категорияле

          татар теле һәм әдәбияты 

укытучысы  Миргасимова Г.Т.

Бөгелмә 

 Тема: Закир Рәмиевнең “Кораб” шигырендә милләт язмышының гәүдәләнеше.
Максат: Закир Рәмиевнең тормыш юлы һәм эшчәнлеге турындагы белемнәрне тулыландыру, “Кораб” шигырен анализлау; темасын, идеясен ачыклау; бүгенге көндә бу теманың актуальлеге темасына әңгәмә уздыру, сөйләм телен үстерү.

Җиһазлау: дәреслекләр(10 класс әдәбият, 9 класс Яхин дәреслеге), язучы портреты, китаплары, презентацион программа, Рәмиевләр шәҗәрәсе (Гарифуллин Д. Шәҗәрәләр, Яр Чаллы - 2002), мультимедиа комплексы 




План

I Белемнәрне актуальләштерү

1. Закир Рәмиевнең тормыш юлы һәм эшчәнлеге турындагы белемнәрне системага салу, тест эше.
2. Укытучы сүзе: “Бертуган Рәмиевләр” китабыннан “Вакыт” газетасы һәм “Шура” журналы турындагы мәгълүмат, Тукай-Дәрдмәнд мөнәсәбәтләре

II Яңа материалны аңлату
1. Чорга характеристика

2. Бүгенге дәреснең максаты әйтелә.

3. Шигырь укыла(укытучы укый  һәм 2-3 укучы укый)

4. Анализ.

-кыскача эчтәлеген сөйлиләр

(диңгез шаулый, җил исә, җилкәнен киереп кораб йөзә, туктамыйча көндез һәм төнлә йөзә. Берзаман көчле җил чыга, дулкын күтәрелә һәм кораб һәлакәт алдында кала)

· Уйлап карагыз! Авторның әйтәсе килгән сүзе гади бер корабның штормга юлыгуы микән! Нинди кораб ул?

(ил корабы)

-Ил корабы – символик образ. Бу образга нинди мәгънә салынган?

(ил, кешеләр, милләт; шагыйрь милләт язмышы турында сөйли)

· Шагыйрь нинди хис белән сөйли?

(тирән борчылу хисе)

-Нигә борчыла?

(Шигырь 1908 нче елда язылган. Бу чорда Россия территориясендә зур үзгәрешләр бара. Шушы үзгәрешләр дулкынында халык югалмасмы? Автор шул турыда уйлана.)

· Минемчә, автор халыкның бүгенгесен, үткәнен, киләчәген сурәтли. Сез ничек уйлыйсыз?

(үткәне- кораб, танышып барган һәм бара; бүгенгесе – җил чыга, дулкыннар куба, киләчәге - билгесез)

· Әсәр тоташ символик образлардан тора. Әйдәгез һәрбер образга аерым тукталыйк.

· (диңгез – тормыш, шаулавы – вакыт агышы, җил илдә барган үзгәрешләр, дулкын – язмыш, тормышны үзгәртердәй көч)

· Көчле җил вакытында кораблар исән каламы? Кайсы очракта?

(бердәм, нык, көчле команда булса, дулкыннарны оста кабул итсәләр)

· Нәтиҗә ясыйк, милләт корабы исән калырмы? Аның киләчәге  өметлеме?

· Шигырь буенча фикер алышканнан соң, без аның темасын һәм идеясен билгели алабыз.

(Темасы – автор татарлар һәм аларны көткән сынаулар турында яза. Идеясе – нык, бердәм, көчле булса, милләтнең киләчәге өметле)

5. Хәзерге көндә бу проблема актуаль яңгырыймы?(кыска гына әңгәмә, бүгенге көн проблемалары, Закир Рәмиевне кабатлардай шәхесләр барлыгын ачыклау)

6. Әсәрнең теленә игътибар итик. Нинди тел-сурәтләү чаралары кулланылган?

(Аллегория- символик образлар: җил, дулкын, кораб, диңгез.

Инверсия: шаулый диңгез, чыкты җилләр, купты дулкын һ.б.

Метафора: Кайсы юллар,

Нинди упкын

Тарта безне җан сорап?!)

    7. Җыр тыңлана (“Кораб” җыры)

    8. Нәтиҗә ясау.

 - Г. Ибраһимовның “Кораб” шигыренә биргән анализы белән танышу(242 бит- “Бертуган Рәмиевләр” китабы)

- Автор дөнья агышы, Кеше язмышы турында фикерли. Дөньяның язмыш ирегенә буйсынып яшәвенә борчыла, үзенең дә диңгездәге кораб хәлендә калуын күз алдына китерә. Борчылу хисенең сәбәбе - әдипнең язмыш турында уйланулары.

III Йомгаклау
Укучылар үзләре эшләгән презентация буенча чыгыш ясыйлар.

(Шагыйрьнең иҗатына кыскача характеристика бирелә, мисаллар китерелә, тормышында булган вакыйгалар барлана, аның ил язмышы һәм кешеләр язмышына карата мөнәсәбәте ачыклана)

Кроссворд чишәләр

Горизонталь буенча.
1. Әдипнең әнисенең исеме ничек?

2. Бертуган абыйсының исеме ничек?

3 Дәрдемәнд кайсы авылда укый башлый?

4. Шагыйрь туган авыл ничек атала?

Вертикаль буенча.

1. Әдип нинди журнал чыгара?

2. Дәрдемәнднең тормыш иптәше кем исемле булган?

3 Шагыйрьнең чын исеме ничек?

4. Шагыйрь нәшер иткән газета ничек атала?
IV  Өй эше.

“Кораб” шигырен ятларга. Билгеләр кую.
